
Варняны 2017
Тэкст экскусіі


Паважаныя сябры, дазвольце  правесці экскурсію пад назвай “Сімфонія Быцця”. Хачу паказаць вам відэапісьмо з далёкага каралеўства   Вялікабрытаніі і Паўночнай Ірландыі.
 Дэманструецца  відэафільм.(Інсцэніроўка вучняў  на англійскай мове)
На сцэну маладая медсястра  выкатывае  чалавека  ў інваліднай  калясцы.Паміж імі адбываецца размова.

 ( На англійскай мове)
Медсястра : Паважаны ,пан не журыцеся і майце надзею на добры зыход вашай хваробы.

Хворы: Мілая пані , жыццё скончана. Усё ў цемры, няма сэнсу змагацца.

Медсястра: Паглядзіце калі ласка на сцены. Вы бачыце гэтыя цудоўныя карціны?  Іх напісаў смяротна хворы мастак . Але колькі тут святла, радасці, надзеі.

Хворы: Карціны прыгожыя…(углядаецца ў іх) .А колькі іх многа тут…

Медсястра: Іх роўна 60. Столькі карцін перадаў нашаму хоспісу сусветна вядомы мастак  з Беларусі. 

Хворы. Застаўце мяне тут. Хачу пабыць адзін.

(Медсясра адыходзіць)

Хворы:  “Святы Хрыстофер”, “Маці Божая”, “Трыпціх” (Нараджэнне, Укрыжаванне, Уваскрэсенне) , “Сем апосталаў”, “Птушкі”, “Сонца”.  Усюды святло…знешняе святло, якое падае на палатно, адлюстроўваецца, амаль  што  ззяе  святлом унутраным. Матэрыял  пераўтвараецца  ў святло. Здаецца я знайшоў надзею. Карціны…святло…

Гэта цэлая сімфонія  святла і яе стварыў мастак. Сімфонія Быцця….

Хачу  ведаць хто ён, гэты мудры майстар, карціны яго заклікаюць жыць і любавацца жыццём.
Экскурсавод: 

У астравецкую бібліятэку, трапіла з далёкай краіны ,якую завуць “туманны Альбіён” экспрэсіўная  кампазіцыя  “Сонца”. ( Слайд № 1). Святло, што рытмічна пульсуе з невялічкага палатна, скіроўвае душу гледача да часоў, у якія паўстаў аддзелены ад цемрадзі  Свет. Амаль умоўна азначаныя і перададзеныя, на першы погляд, хаатычнай віхурай фарбаў: і сінь неба, і бурштынавыя ствалы соснаў, і сакавітасць маладой травы. Усё гэта западае ў душу з дзяцінства, утварае дзівосную сімфонію Быцця. Нараджае адчуванне еднасці ўсяго з усім. Перадусім — чалавека з Небам. Усё проста, гэта такая малітва ў фарбах.Хто аўтар гэтай малітвы?

Пра мастака Богуша-Шышку пісалі ў шматлікіх еўрапейскіх выданнях 20  стагоддзя. Англійскі крытык мастацтва Эрык  Ньютан  назваў  Мар'яна Богуша-Шышку  мастаком  стагоддзя. (Слайд № 2)
Прапаную вам наведаць радзіму сусветна вядомага мастака. 

Ён  нарадзіўся ў вёсцы Трокенікі  Варнянскага сельскага савета 2 лютага 1901 года. Тут захаваўся   маёнтак яго бацькоў Антона  Богуша-Шышкі  і  Станіславы з Козелаў Пакалеўскіх.  Слайд № 3)
Трокеніцкая сядзіба. уключае : сядзібны дом, службовы  флігель, стайню і невялікі парк. Сядзібны дом пабудаваны ў пачатку 20 ст. Аднапавярховы мураваны прамавугольны ў плане будынак з мансардай, накрыты высокім дахам з «заломам». Над галоўным уваходам і на тарцах — фігурныя ўвагнута-выпуклыя франтоны, аздобленыя валютамі, люкарнамі. Фасады пазбаўлены дэкору. Аконныя праёмы прамавугольныя. Планіроўка анфіладная. Вітая металічная лесвіца вядзе на мансардавы паверх, які мае выхад на балкон. (Слайд № 4)
Сядзіба -помнік архітэктуры неабарока. Сядзібны дом і гаспадарчыя пабудовы размешчаны ў парку эканамічнага тыпу.
Стоячы ў старынным парку перад адноўленым сядзібным домам, я не змагла пазбавіцца ад думкі, што ў ім  жыве дух вялікага мастака стагоддзя…

У 1915  годзе ў сувязі з прыбліжэннем фронту сям’я вымушана  была пакінуць маентак. Сям’я пераехала ў Вільню.

    Малады  мастак  пасля  заканчэння  вучобы ў Вільні  едзе  ў польскі  горад  Кобрын. Прырода  надзяліла  мастака  шматлікімі  здольнасцямі, сярод  якіх было  імкненне да  педагогікі. Тут  у  мясцовай  школе  мастак  сумяшчаў  навучанне  матэматыцы  з  маляваннем, аддаваў  сваім  вучням  не  толькі  веды, але  і самога  сябе. Мар’ян Богуш-Шышка  прыехаў  у  Кобрын  з  культурнай  місіяй - прывіваць  любоў  да  мастацтва  сярод  вясковых дзяцей. Мастак  успамінае: “Калі  прыехаў  у  Кобрын  і  ўбачыў, як  дзеці  ўмеюць  маляваць, пераканаўся, што не я буду   іх  вучыць, а тыя  дзеці  будуць  маімі  настаўнікамі”.(Слайд № 3)

У  1929г.ажаніўся.Зофія  была  першай  жонкай  мастакаі таксама мастачка.У  1934г. у іх нарадзіўся  сын   Анджэй  
30-40-я гады XX стагоддзя былі часам новага геапалітычнага перадзелу ў свеце. У Нямеччыне ўсталёўваецца фашысцкая дыктатура і жыхары еўрапейскіх краінаў трапляюць у эпіцэнтр ваенных падзей. 24 жніўня 1939 года Мар'ян прызываецца на вайсковую службу ва ўзвод марской пяхоты. Першага верасня немцы нападаюць на Польшчу. Пасля кровапралітных баёў, 19 верасня пад Гдыняй польскія войскі капітулююць, Богуш-Шышка трапляе ў палон. 
Пяць з паловай год ён праводзіць у лагерах на тэрыторыі Нямеччыны  Як ні дзіўна, гэты перыяд у жыцці мастака быў даволі плённым. Тут у палоне Мар'ян арганізоўвае матэматычны гурток і майстэрні для малявання. Мастак узгадвае, што немцы добра адносіліся да яго, забеспячалі кнігамі, навуковай літаратурай, патрэбнымі матэрыяламі. За гады вайны Богуш-Шышка правёў 1782 лекцыі па матэматыцы, даў больш двухсот лекцый па гісторыі і тэорыі мастацтва, іх наведала агулам каля шасцісот чалавек. Знаходзячыся ў палоне мастак напісаў алоўкам каля 400 партрэтаў сваіх лагерных таварышаў, шмат твораў выканаў фарбамі.
Вызваленне прыйшло 2 мая 1945 года. Нямецкі горад Любек, апошняе месца зняволення мастака, трапляе ў брытанскую зону ўплыву.
Больш года Мар'ян праводзіць пад Рымам, дзе па загаду галоўнакамандуючага польскага войска генерала Ўладзіслава Андэрса ўзначальвае мастацкае аддзяленне ў дэпартаменце культуры Другога корпуса. Ён становіцца выкладчыкам у гэтым корпусе, навучае салдат жадаючых займацца мастацтвам, арганізуе таксама заняткі па жывапісу сярод кіруючага саставу. За час свайго побыту ў Італіі Богуш-Шышка разам з вучнямі наведвае многія гістарычныя месцы краіны, знаёміцца з помнікамі архітэктуры, са славутымі творамі мастацтва італьянскіх мастакоў .
Мастак стварыў сваю адметную манеру пісьма ў мастацтве. Мар’ян Богуш-Шышка быў прыхільнікам фігуратыўнага і рэалістычнага жывапісу. Ахвяраваў жыццё на ўвасабленне вечных тэмаў. Крытыкі былі ў захапленні. Пра мастака Богуша-Шышку пісалі ў шматлікіх тагачасных еўрапейскіх 

выданнях.
Жонка  Зофія  больш  ніколі  так і  не  сустрэлася  са сваім  мужам. Яна  трагічна  загінула  ў  1973г. у  час  пажару  ў  доме  на  вуліцы  Райскай  у  Кракаве. Агонь  знішчыў  дакументы  і  пісьмы, а  таксама  работы  мастачкі, якія  знаходзіліся  ў  доме.
Творчы здабытак Богуша-Шышкі значны і разнастайны, але, як і трэба было чакаць, расцярушаны па свеце. Яго жывапісныя творы ёсць у дзяржаўных і прыватных музейных сховішчах розных краін: Польшчы, Германіі, Італіі, Бельгіі, Францыі
Некалькі прац мастака ёсць і ў Беларусі. Не цудам яны тут апынуліся. 
Адам Мальдзіс, які адкрыў у 1993 годзе знанага ў Еўропе мастка з Астравеччыны. 
Пазнаеміцца  з  радзімай  свайго  мужа  даўно  марыла  жонка  Мар’яна  

Богуша-Шышкі  Сесілі  Сондэрс. Гэту  мару  яна  здейсніла  ў  1996  годзе. 

Сесілі  Сондэрс  з’яўляецца  прадстаўніцай  шаноўнага  і  славутага  арыстакратычнага  роду, баранэса, яна  заўседы  вяла  дзейсны  лад  жыцця, 

шмат  працавала.

Доктар  медыцыны, шырока  вядомая  сваімі  навуковымі  працамі, а найбольш - як  стваральніца  першага  ў  свеце  хоспіса - бальніцы, дзе  праводзяць  апошнія  дні  жыцця  невылечна  хворыя  людзі. А  яшчэ  Сесілі  Сондэрс  была  каханай  музай, вернай  спадарожніцай  жыцця  вялікага  мастака.

        У  Трокеніках, перад  уваходам  у  радзінны  дом  Богушаў-Шышкаў, Сондэрс  паднеслі  беларускі  хлеб-соль  на  прыгожым  даматкавым  ручніку.
Пані  Сондэрс  і  яе  спадарожнікі  пабывалі   ў  Быстрыцкім  касцеле, дзе  адбылася  імша  на  радзіме  Богуша-Шышкі. Адну з карцін мастака  “Маці Божая Вострабрамская” Сесілія Сондэрс падаравала Быстрыцкаму касцёлу.                   

“Аўтапартрэт” на фоне амаль прывіднага інтэр’еру, выкананы каляровымі алоўкамі на паперы. Намаляваны ў чэрвені 1985 года, калі мастаку ішоў дзевяты дзесятак, але ў карціне адчуваецца прысутнасць маладой і бадзёрай душы.
Інтэлігентнага выгляду стары джэнтльмен глядзіць на нас скрозь тоўстае шкло акуляраў. Глядзіць годна, пільна і думна. Але разам з тым і зусім па-дзіцячаму. З інтрыгуючай хітрынкай. А мо з лёгка- іранічнай весялосцю. Быццам даўно збіраецца штось запытаць у нас, беларусаў.
